Aitor Etxarri Pellejero jaunak galdera egin du Funesko lurzati berrantolamenduaren eta ureztalur tradizionalaren egungo egoerari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko apirilaren 1eko 31. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du Funesko lurzati berrantolamenduaren eta ureztalur tradizionalaren egungo egoerari buruz (PES-40). Hona hemen Landa Garapeneko eta Ingurumeneko kontseilariaren erantzuna:

Landa Garapeneko zuzendariaren urriaren 16ko 1808/2009 Ebazpenaren bidez hasiera eman zitzaien Funesko ureztalurretako modernizazio eremuko nekazaritza azpiegituretan egin beharreko jarduketei, lurzatien berrantolamenduaren eta Funesko ureztalur tradizionalen modernizazioaren bidez, eta, hala, erantzun zitzaion udalaren, ureztatzaile elkartearen eta eremu horretako ustiategietako titular gehienen eskakizunari.

Urtarrilaren 18ko 6/2010 Foru Dekretuaren bidez, onetsi zen Funesko ureztatze tradizionalaren modernizazioa Nafarroako Foru Komunitateko Ureztatze Planeko jarduketen zerrendan sartzea.

Ingurumen eraginari buruzko azterketa egin da eta, halaber, Funesko ureztalurrak modernizatzeko oinarrizko proiektua prestatu da. Bi agiri horiek laster jarriko dira jendaurrean.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko.

